
చాటుపద్యరత్నాకరము








కొమ్మలపాటి యోబనకవి




ఈయోబనకవికి మంచళ్ళకృష్ణయ్యయను నొకకవి సవ్యాఖ్యానవసుచరిత్రము నొసంగెదనని చెప్పి, మూలము మాత్రమే పంపించనఁట. తరువాత యోబనకవి కృష్ణకవి కిట్లు వ్రాసెనఁట.



సీ. షడ్రసోపేతభోజన మిడి యతిథికి

            నాపోశనము నీక యలఁచుకరణి

   అతిపిపాసార్తున కమృతకూపముఁ జూపి

            ‘చేదలే’ దనుచు వచించుమాడ్కిఁ

   దనరఁ గన్యాదాన మొనరించి తరిని గ

            ర్భాధాన మొనరఁ జేయని పగిదిని

   దర్పణాంతరమున ధనరాశిఁ జూపించి

            కొనుమెంతవలసిన ననువిధమున

   దెలియ నమలక రుచులను దిగక లోతుఁ

   దెలియు నీవేల సవ్యాఖ్యఁ దెచ్చి యీక

   మూల మంపితి రేటికి? మూలధనము

   మూలధన మన్నయట్లు; సమూల మొసఁగు

   పొల్లుపుచ్చకు తృష్ణ? మంచళ్ళకృష్ణ.





రాళ్ళబండి పట్టాభిరామరాజు




ఈబట్టుకవి నివాసగ్రామము గుంటూరుమండలములోని కుంకెళ్ళకుంట (కుంకలకుంట) యనుగ్రామము. ఈతఁడు కొంతకాలము నర్సారావుపేట మల్రాజువారి యాస్థానకవిగా నుండెను. మైదోలురామనమంత్రిపై నితఁడు చెప్పిన పద్యము.

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 18 జనవరి 2021న 00:04కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

